
					Bu sayfa istinsah edilmiş
bâzirgân eydür 

oguzuñ bir yahşı yigidi ancak varayın meded isteyeyim deyüp sürüp vardı bagır basdı selâm verdi eyitdi

begüm yigit hânum yigit ünüm añla sözüm diñle yigit on altı yıldur ki oguz içinden getmiş idük dan dansuh kâfir mâlın oguz beglerine getürmişdük pâsinüg kara derbend agzına konmışıduk evnüg kal'asınuñ beş yüz kâfiri üstümüz urdı karındaşum tutsak edüp mâlımuzı rızkumızı yagmaladılar getdiler kara başum götürüp saña geldüm gözel başuñ sadagası yigit meded etgil baña deyüp agladı bu kez oglan şarâb içerken içmez oldı elindeki altun kadehi yere çaldı eydür 

ne dedügümi yetürüñ geyümümle benüm şahbâz atumı getürüñ dedi beni seven yigitlerüm binsün dedi bâzirgân bunlara kulaguz oldı kâfirler dahı bir yere düşün verüp akça esbâb üleşürlerdi bu mahalde erenlerüñ arslanı boz oglan yetdi ol kâfirlere kılıç urdı baş kalduran kâfirleri kırdı gazâ kıldı bâzirgânlaruñ mâlını kurtardı gerü döndi bâzirgânlar eyitdiler beg yigit bize sen eylük eyledüñ gel emdi begendügüñ esbâbdan mâldan al dediler yigidüñ gözi deñiz kulunı boz aygırı dutdı bir dahı altı perli gürzi ve ag tozlu yayı begendi bir dahı kılıcı begendi bunları bâzirgânlardan istedi

